
கோ³பாலஸ்தோத்ரம் அத²வா கோ³பாலஸ்தவராஜஸ்தோத்ரம்

ஶ்ரீ க³ணேஶாய நம: ।
ஶ்ரீமத்³கோ³பீஜநவல்லபா⁴ய நம: ।
ௐ அஸ்ய ஶ்ரீகோ³பாலஸ்தவராஜமந்த்ரஸ்ய ஶ்ரீநாரத³ ரு’ஷி: ।
அநுஷ்டுப் ச²ந்த:³ ।ஶ்ரீக்ரு’ஷ்ண: பரமாத்மா தே³வதா ।
ஶ்ரீக்ரு’ஷ்ணப்ரீத்யர்தே² ஜபே விநோயோக:³॥
அத² த்⁴யாநம் ।
ஸஜலஜலத³நீலம் த³ர்ஶிதோதா³ரஶீலம்

கரதலத்⁴ரு’தஶைலம் வேணுவாத்³யை ரஸாலம் ।
வ்ரஜஜநகுலபாலம் காமிநீகேலிலோலம்

தருணதுலஸிமாலம் நௌமி கோ³பாலபா³லம் ॥
ஶ்ரீநாரத³ உவாச ।
நவீநநீரத³ஶ்யாமம் நீலேந்தீ³வரலோசநம் ।
ப³ல்லவீநந்த³நம் வந்தே³ க்ரு’ஷ்ணம் கோ³பாலரூபிணம் ॥ 1॥
ஸ்பு²ரத்³ப³ர்ஹித³லோத்³ப³த்³த⁴நீலகுஞ்சிதமூர்த⁴ஜம் ।
கத³ம்ப³குஸுமோத்³ப³த்³த⁴வநமாலாவிபூ⁴ஷிதம் ॥ 2॥
க³ண்ட³மண்ட³லஸம்ஸர்கி³சலத்குஞ்சிதகுந்தலம் ।
ஸ்தூ²லம் முக்தாப²லோதா³ரஹாரோத்³யோதிதவக்ஷஸம் ॥ 3॥
ஹேமாங்க³த³துலாகோடிகிரீடோஜ்ஜ்வலவிக்³ரஹம் ।
மந்த³மாருதஸங்க்ஷோப⁴சலிதாம்ப³ரஸஞ்சயம் ॥ 4॥
ருசிரௌஷ்ட²புடந்யஸ்தவம்ஶீமது⁴ரநி:ஸ்வநை: ।
லஸத்³கோ³பாலிகாசேதோ மோஹயந்தம் புந: புந:॥ 5॥
ப³ல்லவீவத³நாம்போ⁴ஜமது⁴பாநமது⁴வ்ரதம் ।
க்ஷோப⁴யந்தம் மநஸ்தாஸாம் ஸஸ்மேராபாங்க³வீக்ஷணை:॥ 6॥

யௌவநோத்³பி⁴தே³ஹாபி: ⁴ ஸம்ஸக்தாபி: ⁴ பரஸ்பரம் ।
விசித்ராம்ப³ரபூ⁴ஷாபி⁴ர்கோ³பநாரீபி⁴ராவ்ரு’தம் ॥ 7॥
ப்ரபி⁴ந்நாஞ்ஜநகாலிந்தீ³ஜலகேலிகலோத்ஸுகம் ।
யோத⁴யந்தம் க்வசித்³கோ³பாந் வ்யாஹரந்தம் க³வாம் க³ணம் ॥ 8॥
காலிந்தீ³ஜலஸம்ஸர்கி³ஶீதலாநிலஸேவிதே ।
கத³ம்ப³பாத³பச்சா²யே ஸ்தி²தம் வ்ரு’ந்தா³வநே க்வசித் ॥ 9॥
ரத்நபூ⁴த⁴ரஸம்லக்³நரத்நாஸநபரிக்³ரஹம் ।
கல்பபாத³பமத்⁴யஸ்த²ஹேமமண்ட³பிகாக³தம் ॥ 10॥
வஸந்தகுஸுமாமோத³ஸுரபீ⁴க்ரு’ததி³ங்முகே² ।
கோ³வர்த⁴நகி³ரௌ ரம்யே ஸ்தி²தம் ராஸரஸோத்ஸுகம் ॥ 11॥
ஸவ்யஹஸ்ததலந்யஸ்தகி³ரிவர்யாதபத்ரகம் ।
க²ண்டி³தாக²ண்ட³லோந்முக்தமுக்தாஸாரக⁴நாக⁴நம் ॥ 12॥
வேணுவாத்³யமஹோல்லாஸக்ரு’தஹுங்காரநி:ஸ்வநை: ।
ஸவத்ஸைருந்முகை:² ஶஶ்வத்³கோ³குலைரபி⁴வீக்ஷிதம் ॥ 13॥
க்ரு’ஷ்ணமேவாநுகா³யத்³பி⁴ஸ்தச்சேஷ்டாவஶவர்திபி:⁴ ।
த³ண்ட³பாஶோத்³யதகரைர்கோ³பாலைரூபஶோபி⁴தம் ॥ 14॥
நாரதா³த்³யைர்முநிஶ்ரேஷ்டை²ர்வேத³வேதா³ங்க³பாரகை:³ ।
ப்ரீதிஸுஸ்நிக்³த⁴யா வாசா ஸ்தூயமாநம் பராத்பரம் ॥ 15॥
ய ஏவம் சிந்தயேத்³தே³வம் ப⁴க்த்யா ஸம்ஸ்தௌதி மாநவ: ।
த்ரிஸந்த்⁴யம் தஸ்ய துஷ்டோऽஸௌ த³தா³தி வரமீப்ஸிதம் ॥ 16॥
ராஜவல்லப⁴தாமேதி ப⁴வேத்ஸர்வஜநப்ரிய: ।
அசலாம் ஶ்ரியமாப்நோதி ஸ வாக்³மீ ஜாயதே த்⁴ருவம் ॥ 17॥
॥ இதி ஶ்ரீநாரத³பஞ்சராத்ரே ஜ்ஞாநாம்ரு’தஸாரே
சதுர்த²ராத்ரே கோ³பாலஸ்தவராஜ:ஸம்பூர்ண:॥

